
ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԱՊՐԻԼԻ 13-Ի N 535-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՄԱՆ ՆԱԽԱԳԾԻ ՄԱՍՈՎ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1․ ՀՀ արդարադատության նախարարություն
	17․09․2024թ․

	
	/27․ 3/36786-2024

	1. «Հայաստանի Հանրապետության վարչապետի 2023 թվականի ապրիլի 13-ի N 535-Ա որոշման մեջ փոփոխություն կատարելու մասին» Հայաստանի Հանրապետության վարչապետի որոշման նախագծի (այսուհետ՝ Նախագիծ) համարակալումը բացակայում է, ուստի հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: (…)՝ անհրաժեշտ է «Հայաստանի Հանրապետության կառավարության 2023» բառերից առաջ լրացնել «1.» թիվը: 
2. Նախագծի վերնագիրն է՝  Հայաստանի Հանրապետության վարչապետի 2023 թվականի ապրիլի 13-ի N 535-Ա որոշման մեջ փոփոխություն կատարելու մասին, իսկ Նախագծով նախատեսվում է Հայաստանի Հանրապետության վարչապետի 2023 թվականի ապրիլի 13-ի N 535-Ա որոշման 1-ին կետի 2-րդ ենթակետով հաստատված հավելվածի Ծրագիծը փոխարինել նոր Ծրագծով՝ համաձայն հավելվածի: Այս կապակցությամբ հարկ է նկատի ունենալ, որ «Նորմատիվ իրավական ակտերի մասին» օրենքի 33-րդ հոդվածի 1-ին մասի համաձայն՝ նորմատիվ իրավական ակտում փոփոխությունները կատարվում են նրա առանձին` 
1) բառեր, թվեր կամ կետադրական նշաններ այլ բառերով, թվերով կամ կետադրական նշաններով փոխարինելու միջոցով.
2) բառեր, թվեր կամ նախադասություններ հանելու միջոցով.
3) բաժիններ, գլուխներ, հոդվածներ, մասեր, կետեր, ենթակետեր, պարբերություններ կամ նախադասություններ նոր խմբագրությամբ շարադրելու միջոցով.
4) բաժինների, գլուխների, հոդվածների, մասերի, կետերի, ենթակետերի կամ պարբերությունների գործողությունը դադարեցնելու միջոցով:
Տվյալ դեպքում, ըստ էության, հաստատվում է նոր Ծրագիծ, ուստի գտնում ենք, որ «Ծրագիծը փոխարինել նոր Ծրագծով» ձևակերպումն ունի վերանայման կարիք:
Միաժամանակ հարկ է նկատի ունենալ, որ Նախագծի նախաբանում, որպես լիազորող նորմ, հղում է կատարվել Հայաստանի Հանրապետության կառավարության 2021 թվականի հուլիսի 29-ի N 1246-Ա որոշման 6-րդ կետին, որով հանձնարարվել է Հայաստանի Հանրապետության էկոնոմիկայի նախարարի պաշտոնակատարին և Հայաստանի Հանրապետության տարածքային կառավարման և ենթակառուցվածքների նախարարի պաշտոնակատարին՝ նույն որոշումն ուժի մեջ մտնելուց հետո եռամսյա ժամկետում մշակել և Հայաստանի Հանրապետության կառավարության հաստատմանը ներկայացնել ծրագրով նախատեսված՝ պետության կողմից անհրաժեշտ ենթակառուցվածքների կառուցման ծրագիր՝ ներառելով անհրաժեշտ ֆինանսական գնահատականները և ֆինանսավորման աղբյուրները, մինչդեռ՝ «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետը, համաձայն որի՝ անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:


	Ընդունվել է։

	2․  ՀՀ տարածքային կառավարման և ենթակառուցվածքների նախարարություն
	19․09․2024թ․

	
	ԳՍ/30․1/30180-2024

	Առաջարկություններ և դիտողություններ չկան։
	Ընդունվել է։

	3. ՀՀ շրջակա միջավայրի նախարարություն
	20․09․2024թ․

	
	1/13․2/10345-2024

	«Հայաստանի Հանրապետության կառավարության 2023 թվականի ապրիլի 13-ի N 535-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ Արագածոտնի մարզի Ապարան համայնքի Եղիպատրուշ բնակավայրի «Մայլեռ» հանգստավայրի ասֆալտապատ ավտոճանապարհի կառուցման տեղանքի ռելիեֆից ելնելով փոփոխել ՀՀ կառավարության 13.04.2023թ. N 535-Ա որոշման 1-ին կետի 2-րդ ենթակետով հաստատված ՀՀ Արագածոտնի մարզի Ապարան համայնքի Եղիպատրուշ բնակավայրի «Մայլեռ» հանգստավայրի ասֆալտապատ ավտոճանապարհի ծրագիծը, առաջարկություններ չունենք:		
	Ընդունվել է։

	[bookmark: _Hlk178770423]4․ ՀՀ կադաստրի կոմիտե
	25․09․2024թ․

	
	ՍԹ/15671-2024

	«Հայաստանի Հանրապետության կառավարության 2023 թվականի ապրիլի 13-ի N 535-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ առաջարկություններ չունենք։
  Միաժամանակ կից ներկայացնում ենք կառուցվող ճանապարհի ծրագծի՝ WGS-84 (ARMREF 02) ազգային գեոդեզիական կոորդինատային համակարգով կազմված հատակագծի և կադաստրային քարտեզի համեմատության արդյունքում ստացված տեղեկատվությունը:

	Ընդունվել է։


	5․ ՀՀ ֆինանսների նախարարություն
	23․09․2024թ․

	
	01/9-2/19309-2024

	Առաջարկություններ չկան։
	Ընդունվել է։


	6․ ՀՀ  վարչապետի աշխատակազմ
Իրավաբանական վարչություն
	17․10․2024թ․

	
	02/16.17/35557-2024

	Նախագծով առաջարկվում է փոփոխություն կատարել ՀՀ կառավարության 2023 թվականի ապրիլի 13-ի N 535-Ա որոշման մեջ, մինչդեռ հավելվածով սահմանվող ճանապարհի ծրագծի ազդեցության գոտում գտնվում են այլ սուբյեկտներին՝ պետությանը, համայնքին, քաղաքացուն պատկանող հողամասեր, որի պարագայում պարզաբանված չէ, թե ինչ իրավական հիմքերի շրջանակում է կարգավորվելու այդ գործընթացը:
	Ընդունվել է։
Հիմնավորումը լրամշակվել է։





